
19 De damditti mon dubmim, allop mi sin bakkeni gaskast vaived, guđek Ibmel guvllui ječaidæsek jorggalek;

20 mutto čallop mi sigjidi æppeibmeli nuosskevuođast ječaidæsek erit adnet, ja furudaǥast, ja dast, mi buvvujuvvum læ, ja varain erit,

21 dastgo Mosesist dolain aigin juokke gavpug sist dak læk, guđek su sarnedek, go juokke sabbat son synagogai sist lokkujuvvu.

22 De ravvalegje apostalak ja vuorrasak oftanaǥa obba særvvegoddin olbmaid særvestæsek valljit, ja Antiokiai sin vuolgatet Paulusin ja Barnabasain, nabmalassi Judas, ligge namain Barsabas, ja Silas, olbmak, guđek gudniettujuvvum legje veljai gaskast.

23 Ja nuft si čalle singuim: apostalak ja vuorrasak ja veljak diervuođaid celkkek veljaidi bakkeni gaskast Antiokiast, ja Syriast, ja Silisiast.

24 Dademield go mi læp gullam, atte muttomak, guđek min lut boattam legje, din moaivašuttam læk saniguim, ja din sieloid rafhetuttam din gočodedin birračuppujuvvut ja laǥa doallat; gæidi mi æp læk nuft goččom:

25 de læp mi oft mielalaǯǯat čoagganam arvvalam olbmaid valljit, ja din lusa vuolgatet min æcalaǯaidæmekguim, Barnabasain ja Paulusin,

26 guđek olbmuk læva, guđek sieloidæsga hættai bigjam læva min hærramek Jesus Kristus ditti.

27 Mi læp dam ditti vuolgatam Judas ja Silas, guđek maida njalmalaǯǯat digjidi dam cælkket galggaba.

